
				Halaman ini tervalidasi



BALIK KOMBALI PADA POKO BERMOELAH.








kenal djoega ini doenia; tapi oemoemnja manoesia tjoemah kenal doenia dan tida kenal atawa tida maoe ambil perdoeli pada Tao, hingga hidoepnja terlipoet dalem kasoekeran, kerna menjasar teroes-meneroes. Tapi kapan orang jang maskipoen hidoep di doenia bisa berlakoe menoeroet Tao, ialah tentoe aken dapet kaselametan, dan biarpoen toeboehnja jang kasar dengen roh-roh lapisannja, menoeroet natuurwet, achirnja samoea aken linjap dan moesna, tapi ia sendiri tida koerang apa apa, sebab soedah bersatoe pada itoe Tao, itoe Soemanget Alam, atawa Wet Kabeneran jang tinggal kekel selamanja. (Ajat 1-3).

Orang jang hidoep menoeroet Tao, tida soeka tondjolin kapandeannja di moeka oemoem aken bikin dirinja dipandang tinggi dan sabaginja, sebab ini sikep oetamaken-diri selaloe aken diberikoetin oleh kasoekeran. Dengen toetoep moeloet dan tindes andjoeran dari hawa nafsoe dan pantjadria, baroelah orang bisa dapetken katentreman. (Ajat 4-5).


Manoesia di doenia, biar poen jang terkenal pande dan berboedi, kabanjakan tjoemah riboetin soeal-soeal tjabang, sedeng pokonja tida diperdoeliken. Orang berkoetetan aken bikin mamoer negri, memadjoeken rahajat, atawa angkat deradjat bangsa, dan laen-laen pergerakan lagi jang dipandang baek dan berfaedah, sedeng pokonja kaselametan, jaitoe penghidoepan jang saderhana dan tida serakah, tida diperhatiken. Kasoedahannja, semingkin manoesia djadi pinter, sopan dan „madjoe”, serta negri mendjadi tambah mamoer. koeat dan djaja, kakaloetan dan kadjahatan mendjalar lebih loeas dan manoesia semingkin tida merasa poeas, lantaran




223
















[image: ]

[image: ]

Diperoleh dari "https://id.wikisource.org/w/index.php?title=Halaman:Tao_Teh_King.pdf/239&oldid=99424"


				
			

			
			

		
		
		  
  	
  		 
 
  		
  				Terakhir diubah pada 12 Juli 2022, pukul 22.33
  		
  		 
 
  	

  
	
			
			
	    Bahasa

	    
	        

	        

	        Halaman ini tidak tersedia dalam bahasa lain.

	    
	
	[image: Wikisumber]



				 Halaman ini terakhir diubah pada 12 Juli 2022, pukul 22.33.
	Konten tersedia di bawah CC BY-SA 4.0 kecuali dinyatakan lain.



				Kebijakan privasi
	Tentang Wikisumber
	Penyangkalan
	Kode Etik
	Pengembang
	Statistik
	Pernyataan kuki
	Ketentuan Penggunaan
	Tampilan komputer (PC)



			

		
			








